
Oqaluuserisassanut nassuiaat 

(Inatsisartut Siulittaasuat)  

 

Kultureqarnermut, Ilinniartitaanermut, Ilisimatusarnermut Ilageeqarnermullu Ataatsimiititaliaq 

oqaluuserisassani immikkoortup 118 aappassaaneerneqarnissaata pingajussaaneerneqarnissaatalu 

UPA2023-mut kinguartinneqarnissaanik qinnuteqarpoq. 

Immikkoortup 118-p qulequtaraa: Eqqumiitsuliornermik ingerlatsineq pillugu Inatsisartut 

inatsisaannut allannguutissatut siunnersuut. 

 

Aningaasaqarnermut Akileraartarnermullu Ataatsimiititaliaq oqaluuserisassani immikkoortut 22 

aamma 109 aappassaaneerneqarnissaasa novembarip ulluisa 15-iannut kinguartinneqarnissaannik 

qinnuteqarpoq. Immikkoortut 22 aamma 109 novembarip ulluisa 22-ianni 

pingajussaaneerneqassapput. 

Immikkoortut pineqartut qulequtaraat 

Immikkoortoq 22: Uunga siunnersuut: Aningaasarsianit akileraarutit pillugit Inatsisartut 

inatsisaata allanngortinnera pillugu Inatsisartut inatsisaat, aamma 

Immikkoortoq 109: Uunga siunnersuut: Soraarnerussutisiaqalernissamut aaqqissuussinermut 

peqataasussaatitaaneq pillugu Inatsisartut inatsisaata allanngortinneqarnera pillugu Inatsisartut 

inatsisaat nr. Xx, xx.xxx 2022-meersoq. 

 

Mala Høy Kuko UKA2022-p sinneranut sulinngiffeqarpoq, taamalu UKA2022-p sinneranut 

sinniisussamik ataatsimiigiaqqusisoqarnissaanik Siumut qinnuteqarluni. 

 

Sinniisussat allattorsimaffianni tullinnguuttoq Karl-Frederik Danielsen inuiaqatigiinnit 

toqqagaalluni atuuffimminit tunuarniuteqarluni, taamalu Inatsisartunut qinersinerup kingulliup 

kingorna sinniisussat allattorsimaffiannit peerneqarnissaminik, qinnuteqarsimavoq. 

 

Oqaasissaqartoqarnerluni? 

 

Maannalu oqaluuserisassani immikkoortumut 182-imut ingerlaqqissaagut. (Immikkoortumut 

tassunga OQAASERISASSAT TAKUKKIT) 

 

Immikkoortup 182-ip kingorna: 

 

Taamaalilluni immikkoortup 182-ip oqaluuserineqarnera naammassivoq, ataatsimiinnerlu tamanut 

ammaqqinneqarluni. 

Oqaluuserisassani immikkoortumut tullermut ingerlaqqitsinnata nalunaarutigissavara UKA2022-p 

sinneranut sinniisussamik ataatsimiigiaqqusisoqarnissaanik Siumut qinnuteqarsimammat, tassami 

Mala Høy Kuko UKA2022-p sinneranut sulinngiffeqarmat. Najaaraq Møller, Siumut, 

taamaalilluni sinniisussatut ataatsimiigiaqquneqarsimavoq. 

 

Inatsisartut Najaaraq Møllerip qinigaasinnaanera akueraat. 

 

Najaaraq Møller Inatsisartunut issiavissannut ingissiinnaanngorputit tikilluarillu. 

 

 

 

 

 

 

 

 

 

 

Ilaasortat uku akornanni taasisarnerit pillugit 

isumaqatigiissuteqartoqarpoq:  

 


